12
Татарстан Республикасы Бюджет кодексы


442 статья. Муниципаль районнарның (шәһәр округларының) бюджет тәэмин ителешен тигезләүгә дотацияләр 

[bookmark: _GoBack]	1. Муниципаль  районнарның (шәһәр округларының)  бюджет тәэмин ителешен тигезләүгә  дотацияләр  Татарстан Республикасы бюджетында муниципаль  районнарның (шәһәр округларының)  финанс мөмкинлекләрен тигезләү максатларында карала. 
          Муниципаль  районнарның (шәһәр округларының)  бюджет тәэмин ителешен тигезләүгә  дотацияләр әлеге Кодексның  5 нче кушымтасында   билгеләнгән бердәм методика нигезендә  бүленә.
2. Муниципаль районнарның (шәһәр округларының) бюджет тәэмин ителешен тигезләүгә дотацияләр күләме чираттагы финанс елына һәм план чорына Татарстан Республикасы бюджеты турында Татарстан Республикасы законы белән раслана һәм муниципаль районнарның (шәһәр округларының) чираттагы финанс елына һәм план чорына Татарстан Республикасы бюджеты турында Татарстан Республикасы законы белән билгеләнгән хисаплы бюджет тәэмин ителешен тигезләү критериена ирешү зарурлыгыннан чыгып билгеләнә. 
3. Әлеге статьяның 4 пунктында күрсәтелгән дотацияләрдән тыш, муниципаль районнарның (шәһәр округларының) бюджет тәэмин ителешен тигезләүгә дотацияләр хисаплы бюджет тәэмин ителеше дәрәҗәсе муниципаль районнарның (шәһәр округларының) хисаплы бюджет тәэмин ителешен тигезләү критерие буларак билгеләнгән дәрәҗәдән артып китми торган муниципаль районнарга (шәһәр округларына) бирелә.
Муниципаль районнарның (шәһәр округларының) хисаплы бюджет тәэмин ителеше дәрәҗәсе бер кешегә исәпләнгән салым керемнәренә нисбәттә  билгеләнә, муниципаль район (шәһәр округы) бюджетына яисә муниципаль районның берләштерелгән бюджетына (шәһәр округы бюджетына) салым керемнәре исә икътисадның һәм (яисә) салым базасының (салым потенциалының) үсеш дәрәҗәсеннән, структурасыннан һәм, халык структурасындагы аермаларны, бер кешегә исәпләнгән муниципаль хезмәт күрсәтүләр хакына тәэсир итә торган социаль-икътисадый, климатик, географик һәм башка объектив факторларны һәм шартларны исәпкә алып, Татарстан Республикасының муниципаль районнары (шәһәр округлары) буенча шундый ук уртача күрсәткечтән чыгып алынырга мөмкин. 
Муниципаль районнарның (шәһәр округларының) хисаплы бюджет тәэмин ителеше дәрәҗәсен билгеләгәндә хисап чорында факттагы керемнәрнең һәм чыгымнарның күрсәткечләрен һәм (яисә) аерым муниципаль районнар (шәһәр округлары) бюджетларының фаразлана торган керемнәре һәм чыгымнары күрәткечләрен куллану рөхсәт ителми. 
Муниципаль районнарның (шәһәр округларының) хисаплы бюджет тәэмин ителеше дәрәҗәсен билгеләү тәртибе әлеге Кодексның 5 нче кушымтасында карала. Муниципаль районнарның (шәһәр округларының) хисаплы бюджет тәэмин ителеше дәрәҗәсе әлеге Кодексның тиешенчә 6 нчы һәм 7 нче кушымталары нигезендә исәпләнә торган бюджет чыгымнары индексы күрсәткечләрен һәм шартлы салым мөмкинлекләрен кулланып билгеләнә.
Әлеге пунктта күрсәтелгән дотацияләр составында муниципаль районнарның (шәһәр округларының) хисаплы бюджет тәэмин ителеше дәрәҗәсен билгеләгәндә исәпкә алына торган аерым күрсәткечләрне (шартларны) чагылдыра торган дотацияләр аерып күрсәтелергә мөмкин. Күрсәтелгән дотацияләрне исәпләү үзенчәлекләре муниципаль районнарның (шәһәр округларының) бюджет тәэмин ителешен тигезләүгә дотацияләр бүлү методикасы белән билгеләнә. Татарстан Республикасы бюджеты турында Татарстан Республикасы Законы һәм (яисә) Татарстан Республикасы дәүләт хакимияте башкарма органнарының аның нигезендә кабул ителгән  норматив хокукый актлары белән күрсәтелгән дотацияләрне күчерү һәм алардан файдалану үзенчәлекләре билгеләнергә мөмкин.
4. Муниципаль районнарның (шәһәр округларының) бюджет тәэмин ителешен тигезләүгә дотацияләр өлеше, әлеге Кодексның 4410 статьясының 1 пунктында күрсәтелгән муниципаль районнардан (шәһәр округларыннан) тыш, башка муниципаль районнарга (шәһәр округларына) әлеге Кодексның 21 нче кушымтасында билгеләнгән бердәй методика нигезендә муниципаль райондагы (шәһәр округындагы) халык саныннан бер кешегә исәпләүдән чыгып бирелергә мөмкин.
5. Татарстан Республикасы бюджетын төзегәндә һәм (яисә) раслаганда муниципаль районнарның (шәһәр округларының) бюджет тәэмин ителешен тигезләүгә дотацияләр, муниципаль берәмлекләрнең вәкиллекле органнары белән килештереп, муниципаль районнар (шәһәр округлары) бюджетларына физик затлар керемнәренә салымнан түләүләрнең өстәмә нормативлары белән тулысынча яисә өлешчә алмаштырылырга мөмкин.
Күрсәтелгән өстәмә норматив әлеге Кодексның 1 нче кушымтасы нигезендә муниципаль районга (шәһәр округына) дотациянең бердәй методика нигезендә исәпләнгән күләменең (дотациянең исәпләнгән күләме өлешенең) физик затлар керемнәренә салымның фаразлана торган күләменә чагыштырмасы буларак исәпләнә.
Физик затлар керемнәренә салымнан түләүләрнең өстәмә нормативлары кимендә өч елга билгеләнә. Агымдагы финанс елы дәвамында муниципаль районнар (шәһәр округлары) бюджетларына түләүләрнең күрсәтелгән нормативларын үзгәртү рөхсәт ителми. 
Муниципаль район (шәһәр округы) тарафыннан физик затлар керемнәренә салымнан түләүләрнең өстәмә нормативлары буенча бюджет тәэмин ителешен тигезләүгә дотациянең исәпләнгән күләменнән (дотациянең исәпләнгән күләме өлешеннән) артык алынган акчалар Татарстан Республикасы бюджетына кире алынмаска һәм (яисә) алга таба ќирле бюджетларга бюджетара трансфертлар бүленгәндә исәпкә алынмаска тиеш. 
Физик затлар керемнәренә  салымнан түләүләрнең өстәмә нормативлары буенча муниципаль районнарның (шәһәр округларының) бюджет тәэмин ителешен тигезләүгә дотациянең исәпләнгән күләменнән (дотациянең исәп-хисап  күләме өлешеннән) кимрәк күләмдә акчалар алуга бәйле рәвештә муниципаль район (шәһәр округы) бюджетындагы югалтулар Татарстан Республикасы бюджетыннан компенсацияләнмәскә һәм (яисә) алга таба ќирле бюджетларга бюджетара трансфертлар бүлгәндә  исәпкә алынмаска тиеш. 
6. Муниципаль районнарның (шәһәр округларының) бюджет тәэмин ителешен тигезләүгә дотацияләрне муниципаль районнар (шәһәр округлары) арасында бүлү һәм (яисә) муниципаль районнар (шәһәр округлары) бюджетларына физик затлар керемнәренә салымнан аларны алыштыручы түләүләрнең өстәмә нормативлары чираттагы финанс елына һәм план чорына Татарстан Республикасы бюджеты турында Татарстан Республикасы законы белән раслана.
Муниципаль районнарның (шәһәр округларының) бюджет тәэмин ителешен тигезләүгә дотацияләрнең муниципаль районнар (шәһәр округлары) арасында бүлеп бирелмәгән күләмен күрсәтелгән дотацияләрнең  план чорының беренче елына  расланган  гомуми күләменең  20 процентыннан һәм күрсәтелгән дотацияләрнең план чорының икенче елына расланган гомуми күләменең 20 процентыннан артык булмаган күләмдә план чорына раслау рөхсәт ителә. 
7. Чираттагы финанс елына һәм план чорына  муниципаль районнарның (шәһәр округларының) бюджет тәэмин ителешен тигезләүгә дотацияләр күләмен билгеләгәндә муниципаль районнарның (шәһәр округларының) исәпләнгән бюджет тәэмин ителешен тигезләү критерие күрсәткечләрен агымдагы финанс елына һәм план чорына Татарстан Республикасы законында билгеләнгән критерий күрсәткечләре белән чагыштырганда киметү, шулай ук муниципаль районнарның (шәһәр округларының) бюджет тәэмин ителешен тигезләүгә чираттагы финанс елына һәм план чорының беренче елына һәрбер муниципаль район (шәһәр округы) бюджетына дотация күләмен, әлеге статьяның 5 пункты нигезендә дотацияне (дотациянең бер өлешен) физик затлар керемнәренә салымнан муниципаль районнар (шәһәр округлары) бюджетларына түләүләрнең өстәмә нормативлары белән алмаштыруны исәпкә алып, муниципаль районнарның бюджет тәэмин ителешен тигезләүгә агымдагы финанс елына һәм план чорына Татарстан Республикасы законында тиешенчә план чорының беренче елына һәм  план чорының икенче елына расланган дотация күләме белән чагыштырганда киметү, түбәндәге очраклардан тыш, рөхсәт ителми:
1) федераль законнарга Россия Федерациясе субъектлары, муниципаль  районнар, шәһәр округлары арасында бюджет вәкаләтләрен һәм (яисә) керемнәрен яңадан бүлүгә китерә торган үзгәрешләр керү;
2) Татарстан Республикасы законнарына һәм алар нигезендә кабул ителгән муниципаль район уставына һәм авыл җирлекләре уставларына муниципаль район һәм авыл җирлеге арасында җирле әһәмияттәге мәсьәләләрне һәм (яисә) бюджет керемнәрен яңадан бүлүгә китерә торган үзгәрешләр керү;
3) Татарстан Республикасы законнарына Татарстан Республикасы һәм муниципаль районнар (шәһәр округлары) арасында вәкаләтләрне яңадан бүлүгә китерә торган үзгәрешләр керү.
8. Татарстан Республикасы Финанс министрлыгы муниципаль районнарның (шәһәр округларының) бюджет тәэмин ителешен тигезләүгә Татарстан Республикасы бюджетыннан дотацияләр һәм (яисә) әлеге дотацияләрне физик затлар керемнәренә салымнан түләүләрнең өстәмә нормативларына алмаштыручы керемнәр ала торган муниципаль берәмлекләрнең җирле администрация башлыклары (башкарма-боеру органнары җитәкчеләре) белән килешүләр төзи, аларда муниципаль районны (шәһәр округын) социаль-икътисадый үстерү һәм муниципаль районның (шәһәр округының) муниципаль финансларын тернәкләндерү чаралары карала.
Күрсәтелгән килешүләр төзү тәртибе, сроклары һәм күрсәтелгән килешүләргә таләпләр Татарстан Республикасы Министрлар Кабинеты тарафыннан билгеләнә. Бу килешүләрне төзү тәртибен һәм срокларын бозган өчен һәм җирле үзидарә органнары тарафыннан шундый килешүләрдән барлыкка килгән йөкләмәләрне үтәмәгән өчен җаваплылык Татарстан Республикасы Министрлар Кабинеты тарафыннан билгеләнә һәм агымдагы финанс елында тиешле муниципаль районның (шәһәр округының) финанс хисабы елында йөкләмәләрен үтәү нәтиҗәләре буенча кулланыла.


Татарстан Республикасы
Бюджет кодексына  
5 нче кушымта


Муниципаль районнарның (шәһәр округларының) бюджет тәэмин ителешен тигезләүгә Татарстан Республикасы бюджетыннан дотацияләр бүлү методикасы

1. Муниципаль районнарның (шәһәр округларының) бюджет тәэмин ителешен тигезләүгә дотацияләр (алга таба шулай ук – дотацияләр) муниципаль районнар (шәһәр округлары) арасында, хисаплы бюджет тәэмин ителеше дәрәҗәсеннән чыгып, муниципаль районнарның (шәһәр округларының) хисаплы бюджет тәэмин ителеше дәрәҗәсен һәм Татарстан Республикасы муниципаль районнары (шәһәр округлары) буенча шундый ук уртача күрсәткечне чагыштыру нигезендә бүленә.
2. Муниципаль районның (шәһәр округының) хисаплы бюджет тәэминаты дәрәҗәсе  аның  шартлы салым потенциалының  барлык муниципаль районнар (шәһәр округлары) буенча билгеләнгән шундый ук күрсәткечләргә  чагыштырмасы буларак,  бюджет хезмәтләрен күрсәтү бәясенә тәэсир итүче объектив факторларны  һәм шартларны исәпкә алып, бер кешегә исәпләнгән  килеш, түбәндәге формула буенча исәпләнә:

[image: ]
монда:
БОiрасч. –  i-муниципаль районының (шәһәр округының) хисаплы бюджет тәэмин ителеше дәрәҗәсе;
ИБР i – i-муниципаль район (шәһәр округы) бюджеты чыгымнарының әлеге Кодексның  6 нчы кушымтасында билгеләнгән тәртип нигезендә исәпләнә торган индексы;
УНПi – i-муниципаль районның (шәһәр округының) әлеге Кодексның  7 нче кушымтасында билгеләнгән тәртип нигезендә  исәпләнә торган шартлы салым  потенциалы;
Чi – i-муниципаль район (шәһәр округы) халкының  саны;
n – Татарстан Республикасындагы муниципаль районнар (шәһәр округлары) саны. 
3. Дотацияләр катнаш ысул белән бүленә. Фонд дотацияләренең беренче өлеше – хисаплы бюджет тәэмин ителешен пропорциональ тигезләү ысулын файдаланып; икенче өлеше «гарантияләнгән минимум»га кадәр тигезләү ысулын файдаланып бүленә. 

Di=Di1+Di2 ,
монда:  
Di – i-муниципаль районына (шәһәр округына),  хисаплы бюджет  тәэмин ителеше дәрәќәсеннән чыгып, муниципаль районнарның (шәһәр округларының) бюджет тәэмин ителешен тигезләүгә Татарстан Республикасы бюджетыннан дотацияләрнең гомуми күләме; 
Di1 – i-муниципаль районга (шәһәр округына) дотацияләр өлешенең  күләме, аны бүлү пропорциональ тигезләү ысулы белән гамәлгә ашырыла;
Di2 – i-муниципаль районга (шәһәр округына) дотацияләр өлешенең күләме, аны бүлү «гарантияле минимумга» кадәр тигезләү ысулы белән гамәлгә ашырыла.
4. Дотацияләрнең  теге яки бу ысул белән бүленә торган өлешләре арасындагы чагыштырмалар ел саен чираттагы финанс елына һәм план чорына Татарстан Республикасы бюджеты проектын төзегәндә билгеләнә. 
5. Дотацияләрнең бер өлешен бүлү,  хисаплы бюджет тәэмин ителешен пропорциональ тигезләү ысулын файдаланып,  түбәндәге формула буенча гамәлгә ашырыла:
[image: ],
монда:
Di1 – i-муниципаль районга (шәһәр округына) дотацияләр өлешенең күләме, аны бүлү, пропорциональ тигезләү ысулы белән гамәлгә ашырыла;
dПП – дотацияләр өлеше, аны бүлү пропорциональ тигезләү ысулын файдаланып гамәлгә ашырыла;
[image: ] − дотацияләрнең гомуми күләме;
Hi – i-муниципаль районнарга (шәһәр округларына) муниципаль районнарның (шәһәр округларының) хисаплы бюджет тәэмин ителешен тигезләү критерие буларак билгеләнгән хисаплы бюджет тәэмин ителеше дәрәҗәсенә ирешү өчен кирәкле акчалар;
H – барлык муниципаль районнарга (шәһәр округларына) муниципаль районнарның (шәһәр округларының) хисаплы бюджет тәэмин ителешен тигезләү критерие буларак билгеләнгән хисаплы бюджет тәэмин ителеше дәрәҗәсенә ирешү өчен кирәкле акчалар.
6. i-муниципаль районнарга (шәһәр окрукларына) муниципаль районнарның (шәһәр округларының) хисаплы бюджет тәэмин ителешен  тигезләү критерие буларак билгеләнгән хисаплы бюджет тәэмин ителеше дәрәҗәсенә ирешү өчен кирәкле акчалар күләмен билгеләү түбәндәге формула буенча гамәлгә ашырыла:
[image: ]
монда:
Нi –  i-муниципаль районга  (шәһәр округына) муниципаль районнарның (шәһәр округларының) хисаплы бюджет тәэмин ителешен  тигезләү критерие буларак  билгеләнгән бюджет тәэминаты дәрәҗәсенә ирешү өчен кирәкле акчалар;
ИБРi – i-муниципаль районның  (шәһәр округының) бюджет чыгымнары индексы, ул әлеге Кодексның 6 нчы кушымтасында билгеләнгән  тәртип нигезендә исәпләнә;
Чi – i-муниципаль районының (шәһәр округы) халык саны;
K –  муниципаль районнарның (шәһәр округларының) муниципаль районнарның (шәһәр округларының) хисаплы  бюджет тәэмин ителеше критерие;
БОiрасч. – i-муниципаль районның  (шәһәр округының) хисаплы бюджет тәэмин ителеше дәрәҗәсе; 
УНПi – i-муниципаль районның  (шәһәр округының) шартлы салым потенциалы, ул әлеге Кодексның 7 нче кушымтасында билгеләнгән тәртиптә исәпләнә; 
n – Татарстан Республикасындагы муниципаль районнар   (шәһәр округлары) саны. 
7. Муниципаль районнарның  (шәһәр округларының) хисаплы бюджет тәэминаты дәрәҗәсен тигезләү критерие ел саен, муниципаль берәмлекләрнең суммаларда белдерелгән ихтыяҗлар бәяләре белән керем мөмкинлекләре аермасын исәпкә алып, чираттагы финанс елына һәм план чорына Татарстан Республикасы бюджеты проектын төзегәндә билгеләнә. 
Татарстан Республикасында муниципаль районнарның (шәһәр округларының) исәпләнгән бюджет тәэмин ителешен  тигезләү критерие буларак билгеләнә торган дәрәҗә түбәндәге формула буенча билгеләнә:

[image: ]
  
монда: 

К – муниципаль  районнарның (шәһәр округларының) исәпләнгән бюджет тәэмин ителешен тигезләү критерие; 
[image: ] – i-муниципаль районының (шәһәр округының) тигезләүгә кадәр исәпләнгән бюджет тәэмин ителеше дәрәҗәсе; 
n –  муниципаль  районнар (шәһәр округлары) саны. 

Муниципаль  районнар (шәһәр округлары) өчен  аларның  муниципаль  районнарның (шәһәр округларының) исәпләнгән бюджет тәэмин ителешен  тигезләү критерие буларак билгеләнгән  дәрәҗәгә  ирешү зарурлыгыннан чыгып  исәпләнгән  бюджет тәэмин ителешен тигезләүгә дотацияләрнең суммар күләме  муниципаль  районнарның (шәһәр округларының) суммар ихтыяҗларын һәм керем мөмкинлекләрен  бәяләүдәге аермадан кимрәк күләмдә булган очракта,  муниципаль районнарның (шәһәр округларының) исәпләнгән бюджет тәэмин ителешен  тигезләү критерие арттырып билгеләнә. 
Муниципаль  районнарның (шәһәр округларының) исәпләнгән бюджет тәэмин ителешен тигезләүнең  арттырылган критерие түбәндәге формула буенча билгеләнә: 

Кп   =   К   х   Коэф, 

     монда: 
К п  – муниципаль  районнарның (шәһәр округларының) исәпләнгән бюджет тәэмин ителешен тигезләүнең  арттырылган критерие; 
К – муниципаль  районнарның (шәһәр округларының) исәпләнгән бюджет тәэмин ителешен тигезләүнең  әлеге пункт нигезендә исәпләнгән критерие; 
Коэф – тигезләү критерие дәрәҗәсен  арттыра торган коэффициент; Коэф > 1. 
Тигезләү критерие дәрәҗәсен  арттыра торган коэффициент күрсәткече  ел саен  чираттагы финанс елына һәм план чорына Татарстан Республикасы бюджеты проектын төзегәндә билгеләнә һәм  Татарстан Республикасы Министрлар Кабинеты  тарафыннан раслана. 
8.  I-муниципаль районнарга (шәһәр округларына) муниципаль районнарның (шәһәр округларының) хисаплы бюджет тәэмин ителешен  тигезләү критерие буларак билгеләнгән хисаплы бюджет тәэмин ителеше  дәрәҗәсенә ирешү өчен җитешмәгән акча күләме бары тик бюджет тәэминатын тигезләү критерие хисаплы бюджет тәэмин ителеше  дәрәҗәсеннән ким   булган муниципаль районнар буенча гына исәпләнә.
9. Дотацияләрнең беренче өлешен бүлгәннән соң муниципаль районнарның (шәһәр округларының) хисаплы бюджет тәэмин ителешенә ирешелгән дәрәҗәсе билгеләнә, ул дотацияләрнең түбәндәге формула буенча  исәпләнә торган икенче өлешен бүлгәндә файдаланыла:

монда:
БОi1- дотацияләрнең бер өлешен бүлгәннән соң i- муниципаль районның (шәһәр округының) хисаплы бюджет тәэмин ителеше  дәрәҗәсе;
БОiрасч. – дотацияләрне бүлгәнгә кадәр i-муниципаль районның  (шәһәр округының) хисаплы бюджет тәэмин ителеше  дәрәҗәсе;
Нi – i-муниципаль районга (шәһәр округына) дотацияләрнең беренче этапта бүленгән өлеше күләме;
ИБРi – i-муниципаль районның  (шәһәр округының) бюджет чыгымнары индексы, ул әлеге Кодексның 6 нчы кушымтасында  билгеләнгән тәртип нигезендә  исәпләнә;
Чi – i-муниципаль районының  (шәһәр округы) халык  саны;
УНПi – i-муниципаль районның  (шәһәр округының) шартлы салым потенциалы, ул әлеге Кодексның 7 нче кушымтасында билгеләнгән тәртип нигезендә исәпләнә; 
n – Татарстан Республикасындагы муниципаль районнар   (шәһәр округлары) саны. 
10. Дотацияләрнең бер өлешен «гарантияле минимумга» кадәр тигезләү ысулын файдаланып бүлү түбәндәге формула буенча гамәлгә ашырыла:

монда:
 Di2 – i-муниципаль районга (шәһәр округына) дотацияләр өлешенең күләме, аны бүлү «гарантияле минимумга» кадәр тигезләү ысулы белән гамәлгә ашырыла;
БО - хисаплы бюджет тәэмин ителешенең   шуңа тигезләнергә тиешле минималь дәрәҗәсе;
БОi1- Дотацияләрнең беренче өлешен бүлгәннән соң i-муниципаль районның (шәһәр округының) хисаплы бюджет тәэмин ителеше   дәрәҗәсе;
ИБРi – i-муниципаль районның  (шәһәр округының) бюджет чыгымнары индексы, ул әлеге Кодексның  6 нчы кушымтасында билгеләнгән тәртип нигезендә исәпләнә.
Чi – i-муниципаль район (шәһәр округы) халкының саны;
УНПi – i-муниципаль районның  (шәһәр округының) шартлы салым потенциалы, ул әлеге Кодексның 7 нче кушымтасында билгеләнгән тәртип нигезендә исәпләнә;
n – Татарстан Республикасы  бюджетыннан дотация ала торган муниципаль районнар   (шәһәр округлары) саны. 

Татарстан Республикасы
Бюджет кодексына 
21 нче кушымта


Халык саныннан чыгып, муниципаль районнарның (шәһәр округларының) бюджет тәэмин ителешен тигезләүгә дотацияләр булдыру һәм аларның  бер өлешен бүлү
МЕТОДИКАСЫ

1. Муниципаль район (шәһәр округы) халкы саныннан чыгып, бер кешегә исәпләгәндә муниципаль районнарның (шәһәр округларының) бюджет тәэмин ителешен тигезләүгә дотацияләр өлеше муниципаль районнар (шәһәр округлары) бюджетларыннан финанслана торган төп бюджет хезмәтләрен күрсәтүләрдән һәм социаль гарантияләрдән гражданнарның файдалану мөмкинлеген тигезләү максатларында Татарстан Республикасы бюджеты составында бүленә.
2. Муниципаль районнарның (шәһәр округларының) бюджет тәэмин ителешен тигезләүгә дотацияләрнең гомуми күләме, муниципаль район (шәһәр округы)   халкы саныннан чыгып,  түбәндәгечә исәпләп чыгарыла:

Vдот = Vмр + Vго,

монда:
  − муниципаль районнарның (шәһәр округларының) бюджет тәэмин ителешен тигезләүгә  дотацияләрне халык саныннан чыгып   бирү өчен акчалар күләме;
Vмр – муниципаль район  халкы саныннан чыгып, муниципаль районнарның бюджет тәэмин ителешен тигезләүгә дотацияләр бирү өчен акчалар күләме;
Vго  – шәһәр округы халкы саныннан чыгып, шәһәр округларының бюджет тәэмин ителешен тигезләүгә дотацияләр бирү өчен акчалар күләме.

Vмр һәм Vго  арасындагы чагыштырма чираттагы  финанс елына һәм план чорына Татарстан Республикасы бюджетын төзегәндә Татарстан Республикасы бюджетының керем алу мөмкинлекләреннән һәм муниципаль районнар, шәһәр округлары бюджетларының чыгым ихтыяҗларыннан, шулай ук муниципаль районнар һәм шәһәр округларының берләштерелгән бюджетларының фаразланучы суммар кытлыгы чагыштырмасыннан чыгып билгеләнә.
3. Муниципаль район халкы саныннан чыгып, муниципаль районнарның (шәһәр округларының) бюджет тәэмин ителешен тигезләүгә муниципаль районга дотацияләр исәпләп чыгару тәртибе:
[image: ]
     монда:
   
[image: ] – муниципаль район халкы саныннан чыгып, муниципаль районнарның (шәһәр округларының)  бюджет тәэмин ителешен тигезләүгә  j-муниципаль районына дотацияләр күләме;
[image: ]  – j-муниципаль район халкы саны;

n – муниципаль район халкы саныннан чыгып, муниципаль районнарның (шәһәр округларының) бюджет тәэмин ителешен тигезләүгә дотацияләр алуга хокуклы муниципаль районнар саны. 

4. Шәһәр округы халкы саныннан чыгып, муниципаль районнарның (шәһәр округларының) бюджет тәэмин ителешен тигезләүгә шәһәр округына дотацияләр исәпләп чыгару тәртибе:

[image: ]
монда:

[image: ] –  шәһәр округы халкы саныннан чыгып, муниципаль районнарның  (шәһәр округларының) бюджет тәэмин ителешен тигезләүгә j-шәһәр округына дотацияләр күләме;
[image: ] –    j-шәһәр округы халкы саны;
 n – шәһәр округы халкы саныннан чыгып, муниципаль районнарның (шәһәр округларының) бюджет тәэмин ителешен тигезләүгә дотацияләр алуга хокуклы шәһәр округлары саны.

